
GOUVÈNÈ CUOMO ANONSE PWOGRAM KONPLÈ NY‐SUN PRAL OGMANTE PWODIKSYON ENÈJI SOLÈ 

NAN NEW YORK 

 

Kolaborasyon NYSERDA, LIPA, NYPA pral kreye anpil djòb ekolojik, epitou sa ap ogmante mwayen eta 

a nèt pou pwodiksyon enèji solè 

 

Jodi a, Gouvènè Andrew M. Cuomo te lanse Pwogram NY‐SUN (NY‐Sun Initiative) pou double kantite 

enèji solè ki enstale chak ane nan New York pou kliyan lokal yo, epitou pou miltipliye kantite a pa kat (4) 

nan ane 2013. Gouvènè a te prezante Pwogram NY‐SUN nan Diskou 2012 li sou Sitiyasyon Eta a. 

 

Pwogram NY‐SUN ap mete ansanm ak ogmante pwogram ki la deja epi ki anba kontwòl New York State 

Energy Research and Development Authority (NYSERDA), Long Island Power Authority (LIPA), ak New 

York Power Authority (NYPA), pou asire yon plan ogmantasyon enèji solè ki kowòdone ak finanse byen. 

 

Gouvènè Cuomo di konsa, “Pwogram NY‐Sun ap mete New York nan dènye pwodiksyon ak rechèch sou 

enèji solè, pou kreye anpil djòb ekolojik pandan l ap diminye depans pou enèji pou kliyan yo. 

Envestisman sa a nan enèji pwòp la pral ede pwoteje anviwònman an, ogmante mwayen enèji solè, 

epitou pèmèt yon rediksyon pandan lontan nan depans pou enèji solè nan New York.” 

 

Jodi a, Komisyon Sèvis Piblik la te apwouve demann NYSERDA pou double finansman an pou sistèm 

elektrik solè pou kliyan lokal yo, ki rele sistèm enèji fotovòltayik solè (PV), pou $432 milyon sou kat (4) 

pwochen ane yo. Pwogram ogmantasyon enèji solè a pral ogmante prim finansye pou gwo pwojè 

komèsyal PV, epi pou ogmante pwogram prim pou sistèm rezidansyèl ak komèsyal ki piti ak mwayen.  

 

NYSERDA pral bay lòt finansman tou pou pwogram enèji solè li ki gen òf konpetitif pou pi gwo sistèm 

global ki konsantre kounye a sou biznis, kolèj, ak inivèsite, ak lòt gwo bilding ki nan Vil New York, 

Westchester ak pati sid Hudson Valley. Pwogram nan, ki ofri kounye $30 milyon dola, epi ki aksepte 

aplikasyon, ap bay yon lòt estrateji enpòtan pou jere demann pou kouran elektrik nan zòn Downstate 

metwopoliten, epi l ap ogmante nan lòt zòn eta a. 

 



 

Haitian Creole 

Nan pwogram NY‐SUN, NYSERDA ak NYPA ap kolabore nan yon pwogram ekilib (BOS) sistèm NY‐SUN, 

pou travay avèk patnè prive ak piblik nan Eta New York, ak konstwiksyon nan avansman BOS City 

University of New York (CUNY) fèt ak efò k ap fèt nan PV Manufacturing Consortium.  

 

Pwogram NY‐Sun BOS pral konsantre sou nòmalizasyon ak rasyonalizasyon pwosedi pou pèmisyon ak 

entè‐koneksyon, ak devlopman ak fòmasyon. Yo pral egzekite yon gwo kantite pwojè demonstrasyon 

diferan pou reprezante aplikasyon pou kay, komès, ak endistri. NYSERDA ak NYPA ap fè yon patenarya 

avèk lòt gwoup piblik ak prive nan efò sa a, tankou sèvis piblik, vandè ekipman, enstalatè enèji solè, ak 

zòn ki toupatou nan Eta New York.  

 

Pou sipòte nouvo NY‐Sun BOS, nouvo efò NYPA yo gen ladan agrandisman dènye rechèch li sou enèji 

solè ak pwogram demonstrasyon nan Solar Market Acceleration Program (Solar MAP) li te anonse pa 

twò lontan, ki pral mete finansman konpetitif disponib pou rechèch sou teknoloji solè tounèf, fòmasyon 

ak pwojè demonstrasyon ak estrateji pou diminye depans.  

 

Pou fè enèji solè vin pa chè pou sitwayen ak biznis yo, NYSERDA ak NYPA ap ofri omwen $40 milyon dola 

pou ankouraje rechèch nan rediksyon depans pou ekipman jeneral ak enstalasyon pou alavni enèji solè 

ka vin konpetitif avèk lòt fòm elektrisite, epitou yo p ap mande sibvansyon gouvènman an.  

 

Answit, Long Island Power Authority (LIPA) ap egzekite yon premye kalite pwogram nan Eta New York 

pou achte jiska 50 megawat enèji solè ki pwodui nan kay kliyan li yo. Dapre plan sa a, pwopriyetè sistèm 

PV a touche yon tarif fiks nan LIPA pou chak kilowat enèji solè li pwodui sou yon peryòd 20 tan.  

 

Prezidan Komisyon PSC, Barry Brown, di konsa, “NY‐SUN pral yon gwo fòs motè nan New York pou 

kwasans ak siksè kontini li nan endistri kouran elektrik solè enpòtan nou an. NY‐Sun pral ankouraje 

kliyan kay ak kliyan biznis yo pou yo enstale sistèm enèji solè ki pa lakòz polisyon, epitou l ap kreye anpil 

bon posiblite pou jwenn djòb pou endistri enèji solè a.” 

 

Francis J. Murray, Prezidan ak Direktè Jeneral NYSERDA, di konsa, “NYSERDA bat bravo pou PSC pou 

desizyon li pran an, ki pral konsidere kwasans kontini ak mezire nan mache PV New York nan yon politik  

enèji renouvlab ekilibre. Anba kalite dirijan Gouvènè Cuomo, NYSERDA k ap travay nan tèt ansanm avèk 

NYPA ak LIPA, pral ankouraje kwasans ak devlopman teknoloji enèji solè ki pa chè pou tout Nouyòkè yo 

nan pwogram NY‐SUN.” 

 

Gil C. Quiniones, Prezidan ak direktè jeneral NYPA, di konsa, “Pwogram NY‐Sun Gouvènè Cuomo prevwa 

kwasans eksponansyèl enèji solè renouvlab pwòp nan Eta New York, nan pri ki ekonomik. Ansanm avèk 

pwogram Akselerasyon Mache Enèji Solè Power Authority te fèk entwodui a, kolaborasyon NYSERDA ak 

PSC montre Eta New York dwe toujou fè presyon pou ogmante itilizasyon teknoloji enèji solè pou kreye 

anpil djòb, epitou pou pwoteje anviwònman an.”  

 

Direktè Jeneral LIPA, Michael Hervey, di konsa, Pwogram Enèji Solè PWÒP LIPA se yon pwogram ki la 

pou avanse devlopman enèji solè ak kwasans djòb nan enèji solè pwòp nan Long Island, epi li annamoni 

avèk apèl jeneral Gouvènè Cuomo fè pou miltipliye enèji solè kliyan lokal yo pa kat (4) nan Eta New York 

nan ane 2013. “CSI LIPA ap ogmante acha ki la deja nan izin enèji solè komèsyal ki te fini ane pase, epi ki 

anba devlopman ane sa a, ak Pwogram Piyonye Enèji Solè ak Pwogram Antreprenè Enèji Solè LIPA yo 

rekonèt sou plan nasyonal.”  

 

Sib Gouvènè a anonse – pou enstale nan ane 2012 de (2) fwa kapasite enèji solè pou kliyan lokal yo ki te 

ajoute pandan ane 2011 lan, epi pou miltipliye kantite a pa kat (4) nan ane 2013 – egal a yon 

ogmantasyon 300 pousan nan kapasite ki enstale chak ane pou kliyan lokal yo nan Eta New York  

nan dezan.  

